
[image: image1.wmf]Revised Organisational Structure as at April 2005

Executive Secretary

Full Time Member

Case Manager

Case Manager

Junior Case Manager

Junior Case Manager

Head of Research

Financial Administrator

Finance and HR Asst

Head of Corporate Services

Registry Administrator

Registry Clerk

Court Orderly/Driver

Registrar

Office manager/Corporate secretary

Exco

Full Time Member

Executive Chairman

HANDLEIDING VIR TOEGANG TOT INLIGTING VAN DIE MEDEDINGINGSTRIBUNAAL (“Tribunaal”)

(ooreenkomstig artikel 14 van die Wet op Bevordering van Toegang tot Inligting, 2000)

1.
Die funksies van die Mededingingstribunaal:

Die Tribunaal beoordeel mededingsaangeleenthede ingevolge die Wet op Mededinging No. 89 van 1998 (soos gewysig). Dit het jurisdiksie oral in die Republiek van Suid-Afrika.  Die Tribunaal is onafhanklik en is slegs onderhewig aan die Grondwet (Wet 108 van 1996) en die reg.  Dit moet onpartydig wees en sy funksies uitoefen sonder vrees, voorkeur of vooroordeel. 

	Die funksies van die Tribunaal soos voorgeskryf deur artikel 27(1) van die Wet is:

27. Funksies van Mededingingstribunaal

1. Die Mededingingstribunaal kan –

a. oordeel in verband met enige gedrag wat ingevolge Hoofstuk 2 verbied word, deur te bepaal of verbode gedrag plaasgevind het, en indien wel, om enige regsmiddel waarvoor voorsiening in hierdie Wet gemaak word, in te stel; 

b. oordeel in verband met enige ander saak wat ingevolge hierdie Wet deur hom oorweeg mag word, en enige bevel maak waarvoor voorsiening in hierdie Wet gemaak word;

c. appèlle verhoor van, of enige besluit van die Mededingingskommissie hersien wat ingevolge hierdie Wet na hom verwys mag word; en

d. enige beslissing of bevel maak wat noodsaaklik of voortspruitend uit die uitvoering van sy funksies ingevolge hierdie Wet is.      




2. Skematiese diagram van die struktuur van die Mededingingstribunaal

3.
Die struktuur van die Mededingingstribunaal

Lede van die Mededingingstribunaal word vir ‘n 5-jaar termyn deur die President aangestel op aanbeveling van die Minister van Handel en Nywerheid. Die lede van die Mededingingstribunaal is tans: Norman Manoim (Voorsitter, voltyds),  Mbuyiseli Madlanga  (Adjunkvoorsitter), Yasmin Carrim (voltyds), Merle Holden, Takalani Madima, Medi Mokuena, Andiswa Ndoni, Thandi Orleyn, Lawrence Reyburn, Andreas Wessels (voltyds),
'n Saak word deur die Voorsitter aan panele, bestaande uit drie Tribunaallede, vir beoordeling toegeken. Die sekretariaat van die Tribunaal bied administratiewe, navorsing- en organisatoriese steun aan die voorsitter en Tribunaallede.

Die sekretariaat bestaan uit Rietsie Badenhorst, Janeen de Klerk, Kirsteen Kunneke, Abigail Mashigo, Lethabo Monyeki, Lerato Motaung, Tebogo Mputle, Lufuno Ramaru, Ipeleng Selaledi, Londiwe Senona, David Tefu en Colin Venter.

4.
Kontakbesonderhede

Inligtingsbeampte: 

Norman Manoim – Voorsitter



normanm@comptrib.co.za
Adjunk-inligtingsbeampte:

Lerato Motaung – Registrateur 



leratom@comptrib.co.za
Algemene inligting:

Adres:



Block C

The dti Campus
77 Meintjies Street





Sunnyside

Posadres:


Private Bag X 24





Sunnyside





0132

Telefoon: 


+27 12 394 3300

Faks:



+27 12 394 0169

Webwerf:


www.comptrib.co.za
Registrasie-ure:

08:00 tot 15:30

Riglyn van die Suid-Afrikaanse Menseregtekommissie

Ingevolge artikel 10 van die Wet op Bevordering van Toegang tot Inligting, moet die Menseregtekommissie 'n riglyn opstel om mense te help om hul regte kragtens daardie Wet uit te oefen.  Hierdie riglyn sal nie later nie as Augustus 2003 beskikbaar gestel word. Die Menseregtekommissie kan genader word by: 

Adres

Privaatsak 2700 Houghton 2041, 

Telefoon:
(011) 484 8300

Faksimilee:
(011) 484 0582 

Webwerf:
www.sahrc.org.za.

E-pos : PAIA@sahrc.org.za 

5. Toegang tot die rekords wat deur die Mededingingstribunaal gehou word

5.1.
Outomatiese openbaring

	Tribunaalbesluite in mededingingsake


	Bevele, bevindings, besluite en redes vir die besluite van die Tribunaal

	Rekords van hofverrigtinge wat nie aan eise van vertroulikheid onderhewig is nie
	Aansoeke, kennisgewings, eedsverklarings, korrespondensie, hoofde van betoog

	Verslae
	Jaarverslag 


5.2.
Rekords wat aangevra kan word

	Kommunikasies 
	Tribunaal Nuusbrief

Persverklarings

Handleiding oor Openbare Skakeling

	Opleiding en onderwys 
	Konferensies

Werkswinkels en seminare

Opleiding

Befondsingsvoorstelle

Beurse en studiebeurse

	Menslike hulpbronne


	Personeelwerwingsbeleid en ander personeelverwante beleide

Indiensnemingsrekords en ander verbandhoudende beleide

	Administrasie
	Administrasiebeleid

Notules van Uitvoerende Komiteevergaderings

	Verkryging
	Bateregister

Beleid op Vaste Bates

Verkrygingsbeleid

	Finansiële bestuur
	Begrotings

Strategiese planne

Finansiële state

Notules van Ouditkomiteevergaderings

Finansiële Gedragskode

Beleggingsbeleid

Finansiële Reëls en Prosedures vir lede van die Mededingingstribunaal

Ouditverslae

Risikoraming


5.3.     Die versoekprosedure

(a) Die versoek moet deur middel van die gespesifiseerde kontakbesonderhede aan die Inligtingsbeampte gerig word. 

(b) Enige versoek vir toegang tot rekords ingevolge die Wet moet op die voorgeskrewe vorm voltooi word ingevolge die Wet en die Regulasies daartoe. 

(c) Die versoeker moet genoegsame detail op die versoekvorm verstrek om die Inligtingsbeampte in staat te stel om die rekord en die versoeker te identifiseer. Die versoeker moet ook aandui watter vorm van toegang vereis word. 

(d) Die versoeker moet die reg identifiseer wat hy of sy graag wil uitoefen of beskerm en 'n verduideliking gee waarom die aangevraagde rekord vereis word vir die uitoefening of beskerming van daardie reg. 

(e) Indien 'n versoek namens 'n persoon gemaak word, moet die versoeker dan tot die bevrediging van die Inligtingsbeampte ‘n bewys indien van die hoedanigheid waarin die versoeker die versoek maak. 

(f) Die Inligtingsbeampte moet deur middel van kennisgewing die versoeker in kennis stel dat die versoeker die voorgeskrewe gelde (indien enige) moet betaal voordat die versoek verder verwerk word. 

(g) Die Inligtingsbeampte sal dan 'n besluit neem of die versoek toegestaan sal word al dan nie en die versoeker daarvan in die vereiste formaat in kennis stel. 

(h) Indien die versoek toegestaan word, sal verdere toegangsgeld betaal moet word vir die soektog, reproduksie en voorbereiding, en vir enige tyd wat die voorgeskrewe ure oorskry het om die rekord te soek en vir openbaring voor te berei. 

5.4.
  Saakrekords wat deur die Tribunaal gehou word

(a) Enige persoon kan enige saakrekord van die Tribunaal ter insae kry of 'n afskrif daarvan maak, tensy 'n aanspraak op vertroulikheid ten opsigte van daardie rekord gemaak is. 

(b) Enige persoon wat inligting by die Tribunaal indien, kan geïdentifiseerde inligting as vertroulik verklaar en, tensy die Tribunaal 'n teenoorgestelde beslissing maak, word alle aansprake op vertroulikheid deur die Tribunaal eerbiedig. Besware teen aansprake op vertroulikheid ingevolge artikel 45 van die Wet op Mededinging word deur die Tribunaal beoordeel en beslis.

(c) 'n Versoeker om saakrekords moet aan die Inligtingsbeampte die saaknommer verstrek waaronder die inligting geliasseer is. Die Inligtingsbeampte sal vasstel watter inligting in daardie lêer as vertroulik verklaar is en sodanige inligting verwyder voordat die lêer aan die versoeker beskikbaar gestel word.

(d) Die versoeker kan die lêer by die kantore van die Tribunaal tydens kantoorure ter insae kry en geen toegangs- en versoekgelde word gehef nie, maar 'n koste van R1-00 per bladsy sal vir enige versoeke om fotostate van dokumente gehef word.

6. Dienste beskikbaar

Die Tribunaal is ‘n beoordelende liggaam wat groot samesmeltingstransaksies goedkeur en oor klagtes van beweerde verbode anti-mededingende praktyke beslis wat ingevolge die Wet op Mededinging aan hom voorgelê word. In die eerste plek word kennisgewing van samesmeltings gegee aan, en klagtes ingedien by die Mededingingskommissie (hierna genoem die “Kommissie”), ‘n instelling wat ook deur die Wet op Mededinging ingestel is en wat daarvoor verantwoordelik is om klagtes te ondersoek en te vervolg, en om aanbevelings ten opsigte van groot samesmeltings te maak. Gevolglik word die meeste sake deur die Kommissie na die Tribunaal verwys. Daar is egter sekere gevalle waar die Tribunaal 'n saak sal verhoor wat direk na hom deur 'n klaer gebring word. Dit vind plaas wanneer:

a) ‘n party of individu wat 'n klag by die Kommissie ingedien het, tussentydse regshulp verlang terwyl die saak deur die Kommissie ondersoek word (sien artikel 49B en 49C of die Wet op Mededinging en Tribunaal Reël 26);

b) 'n klaer 'n saak bring nadat die Kommissie besluit het om nie 'n klag vir beoordeling te verwys nie en 'n sertifikaat van nie-verwysing aan die klaer uitgereik het (sien artikel 51(1) of die Wet op Mededinging en Tribunaal Reël 14 (1) (b-c));

c) ‘n party van ‘n intermediêre of klein samesmelting teen ‘n beslissing van die Kommissie om daardie samesmelting te verbied, appelleer;

d) ‘n party appelleer teen 'n beslissing van die Kommissie in ‘n aansoek om vrystelling van die bepalings van verbode praktyke (Hoofstuk 2) van die Wet op Mededinging (sien artikel 10(8));

e) ‘n party tussenbeide wil tree in 'n saak (sien artikel 53 van die Wet op Mededinging en Tribunaal Reël 46). 

7. Openbare deelname in die uitoefening van bevoegdhede deur die Mededingingstribunaal

Tribunaalverhore word in die openbaar gehou in ooreenstemming met die beginsels van natuurlike geregtigheid. Enige lid van die publiek kan hierdie verhore as waarnemer bywoon. Lede van die publiek kan egter versoek word om die verhoor te verlaat wanneer vertroulike inligting aangehoor of bespreek word. 

Enige persoon met 'n wesenlike belang by 'n verhoor van die Tribunaal het, kan toegelaat word om in daardie saak tussenbeide te tree indien sy of haar belange binne die bestek van die Wet op Mededinging val en nie deur enige ander deelnemer aan die verrigtinge verteenwoordig word nie. By ontvangs van 'n aansoek om toe te tree, moet die Tribunaal 'n verhoor hou en die aansoek óf toestaan óf weier. (Artikel 53 van die Wet en Reël 46.) Die Tribunaal kan die omvang of vorm van deelname van 'n toetreder beperk. 

Inligting aangaande Tribunaalverhore en -besluite is op sy webwerf beskikbaar (www.comptrib.co.za )

8.
Die regsmiddele beskikbaar indien die bepalings van die Wet op Bevordering van Toegang tot Inligting nie nagekom word nie 

Die Tribunaal het nie interne appèlprosedures nie. Die gewone howe moet genader word indien daar geen nakoming van die bepalings van die Wet op Bevordering van Toegang Tot Inligting deur die Tribunaal is nie. Dit sal geld vir enige situasie waarin die versoeker wil appelleer teen 'n besluit van die Inligtingsbeampte. 

9.
Beskikbaarheid van die handleiding

Die Tribunaal se handleiding is gratis ter insae by die geregistreerde adres van die Tribunaal beskikbaar (sien 4 hierbo).  

'n Afskrif is ook by die Menseregtekommissie beskikbaar (sien kontakbesonderhede in 4 hierbo). 

Die handleiding sal in die Staatskoerant gepubliseer word en sal beskikbaar wees by elke plek van pliglewering soos omskryf in artikel 6 van die Wet op Pliglewering, 1997.

� Tensy anders aangedui, beteken “Wet” die Wet op Mededinging (Wet 89 van 1998) soos gewysig

